
Kalaputxik ez du bere gain hartzen
aldizkarian adierazitako esanen eta

iritzien erantzunkizunik.

Eskerrak ematen dizkizue aldizkari hau
kaleratzea posible egin duzuen guztioi

IRITZIXA

ERREKTORE BERRIA

Euskal Herriko Unibertsitateak badu errektore berria, Iñaki Goirizelaia, alegia.
Beraz, datozen lau urteetan gure seme alaben Unibertsitateak Goirizelaia izango
du buru. Emaitza justu xamarra izan da, irabazleak botoen ehuneko 52 lortu
ditu eta beste hautagaiak, Mari Sol Estebanek berriz, ehuneko 48 eskas, guztira
1000 botoren aldea. Emaitzak aztertzerakoan gauza bat argi ikusten da: ikasleek
eman diotela garaipena Iñaki Goirizelaiari. Eta datu hau benetan esanguratsua
eta azpimarragarria da. Zergatik? Ezker Abertzalea zatituta egon da Unibertsita-
teko hauteskunde hauetan. Alde batetik Ikasle Abertzaleak taldeak abstentzio-
rako deia, eta deia baino gehiago egin du hauteskunde kanpainan zehar. Euren
esanetan Esteban eta Goirizelaia gauza bera ei dira, bata “faxista” eta bestea
“españolazoa”. Ezker Abertzaleko irakasleek, berriz, beste jarrera bat mantendu
dute eta ofizialki botoa inorentzat eskatu ez badute ere, pare bat artikulu kale-
ratu dituzte Goirizelaiarentzat eskatuz botoa. Besteak beste, Iñaki Antiguedad,
duela lau urte errektoretzarako hautagaia izandakoak Goirizelaiaren aldeko
jarrera azaldu zuen hauteskunde bezperatan. 

Baina esan bezala ikasleen jarrera izan da erabakiorra hauteskunde hauetan.
Hasteko, ikasleen ehuneko 14k hartu dute parte hauteskundeetan (aurrekoan
ehuneko 3k) eta Goirizelaiari Estebani baino 1000 boto gehiago eman diote,
boto horiek izan dira, hain zuzen ere, irabazleari garaipena eman diotenak.
Beraz, Ikasle Abertzaleak kontuan hartu beharko luke gure Unibertsitatean ger-
tatutakoa.Zorionak Iñaki.

Karmele Elezgarai Ozkorta 

Trenak
Tren guztiak, adierazitako lehenengo ordutik aurrera, ORDURO

DEBA – DONOSTIA – DEBA DEBA – BILBO – DEBA

Debatik 6:44-7:44-…-21:44 Debatik 6:43 -7:43 -…-20:43
Donostiatik 5:47-6:47-…-20:47 Bilbotik 6:00 -7:00 -…-20:00
Jai egunetan 8:44etan hasiko dira Jai egunetan 8:43etan hasiko dira

DEBA – EIBAR – DEBA

Debatik  6:43 / 7:43 / … / 21:43     Jai egunetan, 8:43etan hasiko da
Eibartik  6:13 / 7:13 / ... / 21:13     Jai egunetan, 8:13etan hasiko da

Zaintzako Botikak   (Mutriku – Deba)
ABENDUA

19tik 21era Amaia Zalduegi (zapatu goizean, Otxagabia)

22tik 25era Lon Apraiz

26tik 28ra Javier Otxagabia

29tik 31ra M. Cristina Riveiro

URTARRILA

1ean Amaia Zalduegi

2tik 4ra M. Cristina Riveiro

5etik 8ra Javier Otxagabia

9tik 11ra Lon Apraiz

12tik 15era M. Cristina Riveiro

16tik 18ra Amaia Zalduegi (zapatu goizean, Otxagabia)

19tik 22ra Lon Apraiz

23tik 25era Javier Otxagabia

intereseko
telefonoak

informaziua44
MUTRIKU – DONOSTIA – MUTRIKU

Mutrikutik Astegunak 7:00 / 10:00 / 13:30 / 19:30
Zapatuak 10:00 / 16:30
Jai egunak 10:00 / 19:30

Donostiatik Astegunak 8:00 / 11:30 / 14:30 / 20:30
Zapatuak 11:30 / 19:30
Jai egunak 11:30 / 20:30

MUTRIKU – BILBO – MUTRIKU

AUKERAK:

1. BIZKAIBUSen autobusa hartu Ondarroan:
1-  6:10ean hasi eta 20:10 arte orduro.
2-  6:40ean hasi eta 19:40 arte orduro.

2. PESAren autobusa hartu Eibarren, haraino Euskotrenen 

DEBARA

Astegunetan: 7:15etik 21:15era orduro / Jai egunetan: 8:15etik 21:15era, orduro

ONDARROARA

Astegunetan: 6:55etik 20:55era, orduro / Jai egunetan: 7:55etik 20:55era, orduro

Autobusak

OSASUNA

Anbulatorioa (Osakidetza)..................943 60 43 00
DYA zentrala......................................943 46 46 22
Mendaroko ospitala ...........................943 03 28 00
Odol emaleen taldea..........................943 60 39 30
Javier Otxagabia botika ......................943 19 50 26
Lon Apraiz botika...............................943 60 32 50
Larrialdiak .......................................943 46 11 11     

ADMINISTRAZIO BULEGOAK

Udaltzaingua......................................943 60 70 48
..........................................................679 16 25 00
Udaletxea...........................................943 60 32 44
Turismo bulegoa ................................943 60 33 78
Posta zerbitzua ..................................943 60 30 44
Bake Epaitegia ...................................943 60 70 49
Itsas etxea..........................................943 60 34 00
Ur patzuergoa....................................902 30 22 22
Mankomunitatea (trasteak eta zaborrak)
..........................................................943 70 07 99
Alde Zaharra eraberritzeko zerbitzua..943 60 34 18

IKASKUNTZA-IRAKASKUNTZA

Goizeko Izarra ikastola .......................943 60 36 75
San Miguel ikastetxea ........................943 60 31 95
Mutrikuko Institutua ..........................943 60 36 27
Udal euskaltegia ................................943 60 30 94
Musika eskola ....................................943 60 37 80
Haur eskola publikoa .........................943 60 41 19

GIZARTE ONGIZATEA

Gizarte Ongizate zerbitzua.................943 19 50 81
Anai Arte jubilatuen egoitza ..............943 60 34 10
Mikel Deuna zaharren egoitza............943 60 38 71

ZEBITZUAK

Pesa ...................................................902 10 12 10
Eusko Trenbideak ...............................902 54 32 10
Loiuko aireportua...............................905 50 50 05
Hondarribiako aireportua ...................943 19 23 47

BESTE BATZUK

Liburutegia.........................................943 60 41 82
Kiroldegia ..........................................943 60 31 75
Gasolindegia ......................................943 60 32 10
Miruaitz Frontoia................................943 60 46 79 

APRAIZ 630 05 50 97
OTXABIAGA 689 58 57 59
ZALDUEGI 669 26 22 01
RIVEIRO 667 33 88 90

POLIKIROLDEGIKO KONTUAK...

Urte pila daramatzagu bazkide gisa eta
orain arte nahiko ondo ibili garela esan-
go genukeen arren, momentu honetan
ezin dugula gauza bera esan aitortu be-
harrean gaude.

Haserre, engainaturik, minduta senti-
tzen garela esango genuke, aurtengo den-
boraldiaren hasieratik aurkitzen garen
egoeragatik.

Oporren ondoren, bertaratu ginene-
an jakinarazi ziguten hainbat aldaketa-
ri buruz. Honetaz gain, orri bat eskura-
tu ziguten, jarduera guztien berri ema-
naz, bakoitzak izango lukeen ordute-
giarekin, ohartaraziz iluntzeko zortzie-
tatik gaueko bederatzietara izan ohi den
taldeko jarduera hamabi pertsona edo
gehiago batzen baziren egituratuko ze-
la, bestela ez.

Hura izan genuen ustekabea, orain ar-
te beti moldatu izan baikara jende gu-
txiagorekin.

Horretaz gain, orria irakurtzen jarrai-
tu ahala, non ikusten dugun astearte eta
ostiral arratsaldeko jarduerak ezabatu di-
tuztela, hiruretatik aurrera egin izan di-
renak orain arte. Bueno spinning saioa
mantentzen dute, baina hori bai, or-
dainduz gero.

Beraz, aukerak murriztuz, iluntzeko ai-
paturikoa ezabatzen dute, edo momen-
tuz hor dago, kopurura noiz iritsiko, or-
dutegi horretan beste eskaintzarik ga-
be. Horren ondorioz, goizago dauden tal-
deek kopuru handiagoarekin jardun be-
har dute, ia lekurik gabe soinketarako.
Step deritzan saio batean, adibidez, 24
lagun bildu daitezke, ezertarako lekurik
gabe gelditzen direlarik, eremu txikie-
gietan aritzen baita eta ez da modu ego-
kia ekintza horietarako.

Bestalde, hiru ariketa ordaindu eta bi
besterik egiten ez dutenak ere badau-
de, ordutegiaren arazoa dela medio.

Eta, noski, nork erabakitzen du hori?
Bertako kudeatzaileak, herritarren be-
harrak eta berez izan beharko lukeen or-

dutegia, gaueko hamarrak artekoa izan
behar baita oker ez bagaude, kontuan
hartu gabe.

Berdin gertatzen da Balancerekin, arra-
kasta handikoa izan dena eta ordu ba-
kar batean eskaintzen dena, lanean ga-
biltzanontzat deserosoa bestalde (18.00-
19.00).

Beraz, eta laburbilduz, urtarrilean
apuntatu ginen hainbat eta hainbat, or-
duko eskaintzak kontuan hartuta, eta
orain, irailetik aurrera oso bestelako es-
kaintzarekin datorkigu. Horrek izen bat
du: engainatu egin gaitu, eta hala jaki-
narazi nahi diogu, inolako akordiora iri-
tsi gabe.

Iruditzen zaigu eskaintza zabalagoa be-
har duela izan, malguagoa, eta kirolde-
giak duen ordutegi osoa kontuan hartu
behar dela horretarako.

Beste hainbatetan bezala, “Mutriku-
ko gauzak... Ora pro nobis”.

Kiroldegiko hainbat bazkide

TIRO HOTSAK

Heldu da udazkena eta udazkenare-
kin batera tiro hotsak. Mendien ederta-
sunaren artean, bidezka izkutuetan zein
mendi tontorretan,  kolore dotorez jan-
tzitako zuhaitz eta oztoen artean  gizon
eta  emakume ehiza zaleak ikusten di-
tugu beraien txakurrekin. Eguraldi ona-
rekin, erruko aizearekin edota eguraldi
ezkaz, euri, behe lainoarekin….han iku-
siko ditugu. Goizean goizo hasten dira
tiroka eta arratsaldean ere jarraitzen du-
te. Batzuk, aste bukaeretan eta beste ba-
tzuk astean zehar. Badira ere, oporrak
udazkenean hartzen dituztenak ehiza sa-
soia ondo aprobetxatzeko.Batzuk, be-
raien kotxe, atzeko karro, txakur eta es-
kopetarekin, alde batetik bestera mugi-
tzen dira basurdeen bila. 

Besteak ordea, beraien postuetan edo
haitz atzean geldirik, orduak eta oduak
ematen dituzte, txori paseen zain. Biria-
rrua dala, Oillagorrak direla… Ibiri au-

zoan, Olabarrieta auzoan, Langa auzo-
an edo denontzat ezagunagoa den Kal-
baixo inguruan nabarmen ikusten ditu-
gu sasoi hauetan ehiztariak. Tiro hotsak
eta txakurren zaunkadak dira nagusi
egun hauetan, nahiz eta eguraldi ilun
eta euritsuak ditugun.Baina, badira 78
bat urte, bailara hontan tiro hotsak oso
bestelakoak zirenekoak. Ez ziren ez ka-
zan, basurdetan, biriarrotan edota Oi-
llagorretan zebiltzaten ehiztari amorra-
tuenak, baizik eta kanpotik, auskalo non-
dik etorritako soldaduenak. Bai, gudan
zeuden soldaduen tiro hotsak ziren na-
gusi , gaur egun hain maitea den Kal-
baixo mendi inguruetan.

Garai haietan beldurra, gosea, mesfi-
dantza… ziren nagusi. Gure baserrieta-
ko animaliak hil eta jaten zituzten, ba-
serriak gaua pasatzeko aterpetxe gisa har-
tzen zituzten, baserriko neskak neska-
me, josten zekiena arropa konpontzen
eta garbitzen… ez ziren ez garai ede-
rrak. 

Garai hauek ezagutu zituen Kalbaixo
bailarako baserritar batek kontatu zidan
bezala, egun haiek tristeak, ilunak, go-
gorrak ziren benetan.

Beraiek baserrian zituzten ardi gehie-
nak soldaduak jan zizkioeten, han aur-
kitu zituzten mendi bazterrean ardien
buruak. Tripa ondo beteta gelditu zitzaien
haie!

Hori ez bada gutxi, etxean hiru solda-
du gaua pasatzen izan behar izan zuten.
Haien artean komandantea edo izan be-
har zuen batek, eta okerrena, preso edo
atxilotu bat zeramaten beraiekin, es-
kuak loturik zeuzkala.

Gizonezko hau, garai haietan mutil kox-
kor bat besterik ez zen eta berak duen
oroitzapena ez da benetan ezti gozoa.

Gogoratzen duenez, bere ama zenak,
soldaduei presoarekin zer egin behar zu-
ten galdetu omen zien. Soldadua edo ko-
mandatea zenak,  hil gin behar zela eran-
tzun zion. Haur honek, pentsatu zuen,
bertan, beraien etxeko sukaldean hilko
zutela eta bereartean pentsatu zuen,  ar-

kumeak hiltzen ikusia neukan, baina, gi-
zon bat nola hilko zuten ba beraien su-
kaldean?

Hurrengo egunean, presoa Arremie-
ta aldera eraman eta tiro batez hil zu-
ten eta bertan lurperatu. Garai haietan
horrela zela uste genuen bizitza.

Nola aldatu diren gauzak. Tiro hotsak
entzuten ditugu gaur ere, baina, beste-
lakoak. Gure aiton amonek esaten zu-
ten bezala, gorriak ikusitakoak gara gu.
Ezin da ukatu hau horrela izan zenik.

Eta gaur egun, tiro hotsak entzuten
ditugunean, ehiztariak direla argi dau-
kagu, baina, ezin dugu ahaztu orain de-
la ez urte asko tiro hotsak oso bestela-
koak izan zirela.

Baserritar bat

HERRI POBREA OMEN GARA...

Bai lagunok, hala dirudi, hainbat es-
tadistiketan oinarrituz, gure artean di-
tugun politikari kideek hala diote behin-
tzat.

Eta horren aurrean, bai alde bateko-
ek bai bestekoek "herritarren alde lan
egiteko prest". Horren ildotik joan zen
urriko Udalbatzan ateratako gai bat, da-
torren urterako tasak igo behar zirela-
eta.

ANVkoen hitzetan, jasanezina, onar-
tezina eta herritarrei begirune gutxire-
kin onartutako igoerak omen, onura
edo bonifikazioak ere aplikatu beharra
berriro aldarrikatuz, azken horretan geu
ere ados gaudela hemendik berresten du-
gula. Berdeek ere aipatu zuten antzeko
zerbait, onurei buruz, baina, dena dela,
EAJrekin batera onartu zuten datorren
urterako igoera. ANVkoek ez, noski, eta
gu abstenitu egin ginen.

Kontua zera da, orduko argudioak az-
ken Udalbatzarako ez direla baliagarriak
izan dirudienez, ze ez dute inolako ara-

zorik izan hiru alderdiek (EAJ, ANV eta
BERDEAK) Udalhitz deituriko hitzarme-
na bere osotasunean onartzeko, diru al-
detik horrek suposatzen duen igoerare-
kin. 

Gu ados gaude langileen aldarrikape-
nek aurrera egitearekin, geu ere langi-
leak baikara, eta arlo sozialean hobe-
kuntza guztiak dira onargarriak. Eko-
nomikoan, berriz, kontuan izanik gau-
deneko krisi egoera koiunturala, eta gu-
re Udalaren egoera estrukturala, herri-
tarrona alegia, ez dugu ikusten inondik
ere onargarria denik KPIren gainetik
beste puntu bateko igoera.

Nahiko onura da Udaleko langilea iza-
tea, horrek ematen duen ziurtasunaga-
tik (lanpostua mantentzeari dagokio-
nez...), eta bertan duten ordutegia iza-
tea, gainontzeko baldintza guztiak ere
kontuan izanik, KPIren gainetik solda-
tak igotzeko eskaera une hauetan he-
rritarren bizkar onartzeko. Esango dute
ez dela hainbesteko kopurua, eta guk
esango diegu gutxi edo asko lehengo ta-
sen igoera aplikatu behar bada, hau bes-
te tasa jasanezina dela. Eta, gainera, gu-
txi bada, langileei arrazoi bera argudia-
tuz, ahal zitzaien esan ezinezkoa dela
eta garai hobeagoen zain egoteko.

Beraz, EA izan da alderdi bakarra Udal-
hitz onartu ez duena, herritarrei gehie-
gizko karga ez ezartzearen arrazoia de-
la medio, jakinik lehendik ere ia jasane-
zinezko dutela askok.

Ezkertiarra izatea, langileen alde egi-
tea beti... ez da. Herritarrak direnean ho-
rren ordaintzaile, eta hainbat herritar dau-
denean egoera tamalgarrian, ekonomi-
koki, ezkertiarron lana da berdintasu-
naren alde lan egitea ere.

Eta, bestalde, EAJk, guk urteetan egi-
niko hainbat eskaera onartzeko hainbeste
arazo dituena, eta arlo honi dagokionez,
langile baten lan-orduak direla medio,
egun erdikotik osokora pasatzea eska-

tuz, badirudi orain ez duela arazorik di-
rutza horiek ordaindu ahal izateko.

Beraz, alderdikeriak interes ezberdi-
nen atzean eta herritarren kalterako. Ea
noizbait benetako batasuna lortzen du-
gu gure herrian!

Joseba Burgaña (EA)

KONTUZ SEME!

- “Bale, oso ondo; beraz, Orion hartu-
ko duzue trena Donostiarantz, autoa har-
tu beharrean. Ba, oso ondo iruditzen zait,
horrela arrisku gutxiago dago, eta neuk
ere lasaiago egingo dut lo!”

- Ondo ba, agur ama, bihar arratsal-
dera arte!”.

Nire harridurara hurrengo egunean
izan zen, semea goizean etxean sartzen
ikusi nuenean.

- “Zelan ba seme?”

- Autoan geundela trena hartzeko
zain, ertzainen patruila bat argi luzeak
emanda hurreratu zaigu, eta oso modu
desegokian autotik kanpora irteteko es-
katu digu. Halako batean, horretan geun-
dela, ertzainetako batek autoko krista-
la apurtu digu, “todos mirando a la pa-
red con las manos en la espalda”, esaten
zigun bitartean. Banan-banan identifi-
kazioa eskatu eta modu bortitzean ka-
txeatu gaituzte. Dena legean geneuka-
la ikusitakoan, autoa hartu eta handik
joateko agindu digute. Nik neuk beste
kontrolen batekin topo eginez gero po-
sitiboa eman nezakeela pentsatu dut, bai-
na agindua jarraitu behar izan dut de-
rrigorrean.

Oharra: Orain nire kezka da, ama nai-
zen aldetik, nire semeak KONTUZ zere-
kin edo norekin izan behar duen, hain
zuzen ere.

Amaia Lasarte

ZABORBILKETAREN TASAREN 
GARESTITZEA DELA ETA!

Datorren urterako zabor-tasak (Hiri
Hondakin Solidoen bilketa) ezagutzean
sortu den alarma ikusirik, udalak herrita-
rrei informazioa eman nahi die Mutrikun
probintzia osoko tarifarik garestienak
zergatik aplikatzen diren jakin dezaten.
Horretarako, lehenengo HHSen bilketa-
ren kosteak aztertu behar dira, eta ho-
riek Debabarrena mankomunitatean du-
ten eragina; koste horiek eskualdeko he-
rrien artean nola banatzen diren azaldu-
ko dugu; eta bukatzeko, koste horiek he-
rritarrei nola aplikatzen zaizkien eraku-
tsiko da.

Lehenengo eta behin, azpimarratu be-
har da, kale garbiketarekin ez bezala, HHS
bilketa zerbitzua oso lotuta dagoela za-
borra zabortegira eramatearen kostua-
rekin, hau da, batutako zaborra zabor-
tegi batean bota edo tratamendu zentro
batera eramatearekin. 2001 urtetik hona
zerbitzu horren kostua %700 garestitu da:
2001ean tonako 15,03 ¤ balio izatetik
2009ko uztailetik aurrera tonako 107,85
euro izatera. Zehatzago, azken urtean
%79,75 garestitu da, tonako 60 eurotik
107,85 eurora. Gainera, Mankomunitateak
zabortegirik ez duenez (Urruzunokoa ez
zen HHSak ha rtzeko, inerteak baizik, eta
gainera 2008an itxi da), oraintsu arte zer-
bitzua Lapatx zabortegiak eman du, za-
borra botatzearen prezioa berak ipinita.
2009ko uztailetik aurrera zerbitzu hori Gi-
puzkoako Hondakinen Kudeaketa Par-
tzuergoak eman eta fakturatuko du. Ko-
puru horri garraio kostua gehitu behar
zaio, azken prezioa tonako 117,51 euro
izanik. Prezio hori bat eta bakarra izan-
go da lurralde osoan, eta barne hartzen
du Gipuzkoan zaborraren tratamendu in-
tegrala egiteko egin beharreko inbertsioen
kostua (erraustegia, konpostegiak, bio-
sekatuguneak, ontziak tratatzeko gune-
ak, trasferentziaguneak…).

Debabarrena Mankomunitatearen ka-
suan, kostuen igoera honek aurrekon-
tuaren %41,7 HHS kontzeptura zuzentzea

ekarri du, horra hor duen garrantziaren
neurria.

Beste alde batetik, Mankomunitatea-
ren finantzaketa osatzen duten udalen
ekarpenen bitartez egiten da. Ekarpena-
ren kalkulua edukiontzien kopurua eta
bilketa kopurua kontuan hartuta egiten
da. Lurpeko edukiontziak penalizatuta
daude, ulertzen baita azalekoek baino
mantenu garestiagoa dutela eta biltzeko
denbora luzeagoa behar dutela.

Edukiontziei erreparatuta, Mutrikun
1000 biztanleko 18,7 edukiontzi daude;
bakarrik Mallabian dago edukiontzi gehia-
go, Eibarren 9,4, Elgoibarren 9,5, Ermuan
6,9. Bestalde, lurpekoei lotuta, Mutrikun
1000 biztanleko 4,43 daude, eta Deba edo
Mendaro bezalako herrietan ez dago bat
ere, eta Elgoibarren 2,54. Mutrikutik hur-
bilen Mallabia dago 4,27 dituela. Hortxe
bilatu behar da azalpena Mutrikuk po-
pulazioaren %6,86 izanda HHS biltzeko
zerbitzuaren %7,70 ordaindu behar due-
la ulertzeko, populazioaren datua kon-
tuan hartuta ordaindu beharko lukeena
baino 56873 euro gehiago zergatik or-
daindu behar duen ulertzeko.

Azkenik, udalek erabaki behar dute HHS
bilketa kuotak nola eraman herritarren-
gana. Horretarako, herri bakoitzeko or-
denantza fiskaletan kolektiboak eta da-
gozkien tasak ezartzen dira: enpresak, ko-
mertzioak, bankuak, tabernakiner, etxe-
bizitzak, eta abar. Talde bakoitzean, hein
berean, langile kopuruaren arabera (en-
presak), kokapenaren arabera (kanpiñe-
tako tabernak), eta abarren araberako ba-
naketa egiten da. Mutrikun bidaltzen di-
ren 2289 erreziboetatik 2148 etxebizitzei
dagozkie (%93,84), gainerako %6,14 ko-
mertzioei, fabrikei, tabernei eta abarrei
dagokie. Mutrikuk Mankomunitateari or-
daindu behar dion kuota honela finan-
tzatzen da: %73,01 etxebizitzek, %18,82
etxebizitzenak ez diren gainerako erre-
bizoek, eta udalak berak gainerako %8,17,
hau da, 42824 euro.

Ondorio moduan, Mutrikuk Gipuzko-
ako HHS bilketaren tasa garestiena zer-
gatik duen galdetzen denean, erantzu-

na hirukoitza da: Lehenengo, zabortegi-
rik ez duen Mankomunitatean gaudela-
ko, horrek zaborra botatzeko kostuak as-
ko garestituta. Bigarrenik, dugun popu-
laziorako zaborrontzi asko dugulako, ho-
rietako asko lurpekoak gainera, horrek
ordaindu beharreko kuota biztanle ko-
puruari bakarrik erreparatuta legokigu-
keena baino garestiagoa izatea ekarrita.
Eta hirugarrenik, herrian enpresa eta ko-
mertzio gutxi dagoenez, etxebizitzek har-
tzen dutelako kuotaren finantzaketan pi-
su handiena.

Horren guztiaren aurrean, galdera bat:
eta orain zer? Zaborra botatzearen kos-
tua dagoeneko egonkortu denez, pen-
tsatzekoa da datozen urteetan igoera na-
barmenik ez izatea. Etorkizunean Man-
komunitate batetik bestera kostuetan
egon daitezkeen aldeak eskaintzen diren
zerbitzuetan bilatu beharko dira (Man-
komunitate guztiek ez dute eskaintzen
altzariak, arropa, olioak, linea zurikoak,
eta abar jasotzeko zerbitzua), eta zerbi-
tzuen aldirokotasunean (Mankomunita-
te batzuetan zaborra hiru egunetik behin
jasotzen da). Hori guztia dagoeneko is-
latzen ari da Gipuzkoa osoan, izan ere,
herri gehienek tasak KPIren gainetik igo
baitituzte: Hernanin %50, Azkoitian %30,
Tolosan %80 lau urtetan, Astigarragan
%30…

Ordaindu beharreko kuotari dagokio-
nez, konponbidea azaleko edukiontziak
kentzea da, eta lurpekoen ugaritzeare-
kin haiek ordezkatzea. Horren ondorioa
izango da edukiontzi batzuk herritar
gehiagorentzat izatea, beharbada bilke-
ta guneetarainoko distantziak luzeago-
ak izanda, baina horixe izango da zerbi-
tzua merketzearen kostua.

Amaitzeko, udalak zabor-errolda berritu
behar du, tasak berriz kalkulatuta, kate-
goria berriak sortuta, eta, batez ere, zer-
bitzuaren kostu errealaren arabera ko-
bratuta.

Mutrikuko udaleko 
gobernu-taldea



ACDC TALDEAREN TELONERO IZATEKO KASTIÑA ETA SARRERAK

Datorren urteko apirilean, ia irakurle guztiek jakingo dutenez,
ACDC heavy musika talde historikoa Barakaldon izango da bere
azken lana eta lehenagoko kantak 18.000 ikusleri eskaintzen.

Ezaguna denez, kontzerturako sarrerak ordubetean eta modu
txarrean agortu ziren, eta antolatzaileek, itxuraz, orduan egin-
dako akatsa zuzendu nahi dute. Horretarako, kontzertua Euskal
Herrian izango denez, Euskal Herriko musika taldeen artean
kastiña egin nahi dute ACDC taldearen teloneroak au-keratzeko.
Bi talde izango dira zorionekoak, bosna kanta joko dutenak aus-
traliarren aurretik.

Mutrikun zorioneko gaude, kastiña egiteko hamar herrietako
bat baita gurea. Gurean, abenduko azken igandean jarri dute hit-
zordua, arra-tsaldeko 6etan Beheko plazan. Txandan-txandan, au-
rkezten direnek kanta bat joteko aukera izango dute.

Gainera, ekitaldia ikustera hurbiltzen diren ikusleen artean apir-
ileko kontzerturako 10 sarreraren zozketa egingo da. ACDCzale-
ok, oraintxe duzue aukera!

ARNO BERPIZTUZ

Udaleko ingurumen batzordearen ekimenez, 
urtarrilean hainbat ekitaldi burutuko dira hain hurbil
hain urrun dugun Arno mendi hobeto ezagutzeko as-
moz. Gainera, esan behar da burutuko diren jarduere-
tan, Burumendi Mendi Elkarteak eta Mutrikuko Argaz-
ki Taldeak emango dutela 1laguntza.

Udaberri aldean, Arnora mend-irteera bat antolatu
zen, bertako balio natural, etnografiko eta paisajistikoak
hobeto ezagutu eta ulertze aldera. Haren segida 
moduan, datorren urtarrilean ekitaldi batzuek osatuko
duten egitaraua prestatu da gure ingurune natural 
garrantzitsuena ezagurtaraztearren.

Urte berri egunean mutrikuar asko, urteroko ohitu-
rari jarraituz, Arnoko gurutzeraino igoko dira. Horientzat
eta beste mutrikuar guztiontzat, laster ezagutaraziko
diren urtarrileko asteburuetan, hiru ekitaldi nagusi 
burutu nahi dira Arno mendikatearen inguruan:

Lehenengoa, orientazio tematikoa izango duen
Ginkana, inguruaren mapa, argazkiak eta informazio-
fitxa izango dituena.

Bigarrenik, Arnok dituen altxorrak herritarrei
ezagutzera emateko panela egingo da, eta herrian 
jarriko da ikusgai. Horrekin batera, Arnori buruzko in-
formazioa banatuko zaie bertaratzen direnei, eta inkesta
bat ere egingo da, herritarrek Arnori buruz dituzten eza-
gupenak jasotze aldera.

Hirugarrenik, Arnon zeharreko Argazki Rallya anto-
latuko da, urtarrilaren 18an, Kalbaixon hasi eta amaituko
dena. Egun horretan egindako argazkiak erabiliz, bil-
duma osatuko da eta herritar guztiek ikuasteko modu-
an jarriko da Zabielen. Epaimahaiak emango dituen sariez
gain, publikoaren saria ere izango da.

Hortaz, urtarrilean Arno hobeto ezagutzeko aukera
izango dugu mutrikuar guztiok. 

88 bi hitzetan



komikixa Josu Ituarte "Pitxame"

ETEN ZAIGU ZILBOR HESTEA

Abenduaren 1ean utzi gintuen Mikel Laboak.
Gaixoaldi baten ondoren isildu da Mikelen 
ahotsa. Baina urte luzeetako lan oparoa utzi digu
guk goza dezagun. Ez Dok Amairu taldeko kidea,
taldearen sortzaileetako bat. Euskal kantagintzaren
berritzailea izateaz gain belaunaldien arteko zu-
bia izan zen Mikel Laboa. Poeta handien letrak
musikatu zituena, herriak buruz ikasi eta ahoz-aho
zabalduko zituenak. Euskal kulturak eta guk guz-
tiok luzaroan oroituko dugun kantaria. Mikel joan
da gure artetik baina ikaragarrizko altxorra eta
opariak utzita alde egin du. Guk guztiok disfru-
tatzeko eta gozatzeko utzi dizkigu bere kantak.
Ez adiorik, Mikel.

INFORMATIKA IKASTAROA BASERRITARRENTZAT

DEBEMEN Debabarrenako Landa Garapen Elkartearen ekimenez,
Teknologia berrien eta ofimatikaren erabilera ikastaroa antolatu da
landa eremuko biztanleentzat.

Urtarrilaren 12an hastekoa den ikastaroa Galdonan izango da, astele-
henetik ostegunera, aurrerago zehaztuko den ordutegian. Ikastaroak
hiru modulo izango ditu: Lehenengoa, ordenagailuaren oinarrizko
ezagutza erabiltzailearentzat; bigarrena, Internet; eta hirugarrena, Word
XP. Hiru modulo horiek independenteak dira, hau da, ez da derrigo-
rrezkoa izango hirurak egitea.

Ikastaroa egiteko interesa dutenek DEBEMEN elkartera deitu beharko
dute, 943 744 067 telefonora, urtarrilaren 2a baino lehen.

1100 puri-purixan

Nolakoa da egoera Debabarreneko enpresetan?

Datu orokorrak baditugu, baina ez Debabarrenekoak soilik,
beraz titular bezala esan dezakegu: Eraikuntza ia geldirik da-
go, erreminta-makina nahiko ondo, eta automobilgintzara
dedikatzen diren enpresak ukituta. Baina, ez dugu gelditu
nahi aipamen horrekin bakarrik. Enpresarien elkarteek diote
egoera ekonomiko hau dela-eta diru galerak jasotzen ari di-
rela, eta langileari eskatzen zaio solidario izatea egoeraren
aurrean. Gure ustetan, ordea, galerak ez, irabaziak murriztu
zaizkie; guk parte hartu dugun enpresetan, inon ez digute
azaldu galeren konturik: langile asko, ostera, aspalditik dago
krisi egoeran, “krisi” hitza azaldu baino lehen “mileuristak”
ziren ia gazte gehienak, eta gaur askok eta askok zazpiehun
eurotan dute beren hileko soldata. Besteen diruzalekeriak,
espekulazioak, zorpetze mailak, lehengaien igoerak, eta abar
luze bat direla-eta, berriro langileari datorkio krisia pairatu
beharra.

Zenbateraino uste duzue egoera erreala aur-
kezten zaiela langileei?

Denetarik dago. Enpresa batzuei kolpetik jaitsi
zaie eskaerak, eta beste zenbaitetan, aurretik
sartu dituzten ordu estrak direla-eta, beteta di-
tuzte urte osorako zituzten aurreikuspenak; eta
orain, egoera aprobetxatuz, erabaki esangura-
tsuak hartzen ari dira: lan egutegi aldakuntzak
adibidez, non negoziatu gabeko malgutasuna
lortzen duten, batzuetan lan erregulazio espe-
dientearekin aurrez presionatu, eta ondoren, me-
sede bezala agertuz langileei.

Multinazionaletan zer ari den gertatzen jaki-
tea oso zaila da guretzat; beren sarean produk-
zioa oso erraz alda dezakete enpresa batetik bes-
tera, eta nahiz eta kontaktu internazionalak di-
tugun, ez daukagu behar adina indar horrelako
jarraipenik egiteko.

Dena den, krisia benetan pairatzen dute-
nak behin-behineko kontratua zutenak di-
ra, ezta?

Bai. Ia enpresa guztietan eten zaizkie beren kon-
tratuak, eta ez da txantxa, zeren, nahiz eta en-

presa handietan hobeto kontrolatuta zegoen, enpresa txikietan
%25 eta %27 bitartean zegoen behin-behineko kontratua zu-
ten langileen kopurua. Eta gehiago, zenbait langile denbora
jakinerako kontratua zutenak, “contrato de obra” deitzen
dena, lotsagabeki kaleratu dituzte inolako indemnizaziorik
gabe: gure bulegoetan 2003an egindako kontratuekin kale-
ratutakoak aurkeztu izan dira; errekurtsoa jarri, eta gutxie-
nez indemnizazioa kobratzen dute. Sindikatuek funtziona-
tzen ez duten enpresetan, gehiegikeria asko gertatzen ari da.
Kleenexen antzera erabiltzen dira langile asko.

KRISIAREN GARROAK NORAINO?
Egunero aditzen dugu “krisia” hitza, eta oraindik, ezin gara jabetu zein tamainotakoa den, ez eta noiz arte iraungo duen hainbeste 
iritzi kontrajarriren artean. Baina denok ezagutzen dugu norbait gure inguruan horren mailukada jaso duena, edo beldur dena, egoera
zalantzagarrian aurkitzen delako bere enpresa.
Errealitatea hurbilagotik ezagutu nahian, Debabarreneko LABeko eta ELAko arduradun diren Jon Iparragirre (metalekoa) eta Patxi
Zubizarreta (enpresa txikiena) izan ditugu solaskide, langileen ikuspuntutik krisi honi begiratu nahian. Bata zein bestea adostasunez
mintzatu zaizkigu beren ikuspuntuak azaltzerakoan

“Krisi” hitza modan jarri 
baino lehenagotik daude 

langile asko krisian.““



Horrelako kasuak gertatzen direnean, nola jokatzen du-
te inguruan dituzten langileek?

Egia esan, erregulazioak eta planteatu izan direnean langile-
ek solidario jokatu dute. Guk bizi izan ditugunetan, enpresa
bakar bat ezagutu dugu biltzarrean onartu zuena zazpi la-
gun kaleratzea, zerrenda aurrez aurkeztuta, jakina. Bestela-
ko erabakiak hartu dira enpresetan orokorrean; baina, aitor-
tu behar dugu langile finko eta behin-behinekoen artean lan-
du beharreko marra bat dagoela oraindik ere.

Nolako harremana izaten du enpresariak sindikatueta-
ko ordezkariekin zenbait erabakiren aurrean? 

Sindikatuak ondo ezarrita dauden enpresetan ugazabek sin-
dikatuko ordezkariekin izaten dute lehen harremana; nor-
malean, egoera gogorra aurkezten dute eta neurriak ere ha-
ren araberakoak. Ondoren, elkarrizketa hasten dugu eta ego-
eraren analisia; multinazio-
naletan osa zaila da, datuak
beraiek bakarrik dituztela-
ko, edo agertzen dizkigute-
nak ez direlako hain fida-
garriak, eta oso argia beze-
ro bakarra duten enpresetan, non hura gaizki badabil, nahiz
eta arrazoiak diskutigarriak izan, eragina zuzen-zuzena iza-
ten den. Besteetan ere nahiko zail jartzen digute datuetara
iristea, baina, hala beharrez, inspekzio bidez lortzen ditugu,
orain gutxi Itziarko enpresa baten gertatu bezala. Analisi ho-
ri egiterakoan, kontuan izaten dugu oraingo hau krisi finan-
tzarioa dela eta ez industriala; horregatik, normalean erre-
minta-makina izaten dena lehen sintomen pairatzailea, orain
arte ondo dabil, luzerako eskaerak dituelako. Dena den, ba-
daude lana dutenak, eta diru faltagatik ixteko egoeran aur-
kitzen direnak ere, bankuak mesfidati dabiltzalako: beraz, hor
ari gara ahaleginak egiten lanpostuak salbatze asmotan, eta,
orain arte, ez dugu izan lan erregulazioko espedienterik.

Gobernuak dirua uzten ari dira enpresei likidezia izan
dezaten. Pentsatu al duzue inoiz, enpresen berri jaki-
teko arazoak dituzuenez, gobernuari eskatzea diru ho-
rren truke langileak administrazio kontseiluetan nola-
baiteko parte izateko?

Ez. Gure eskakizunak dirulaguntzen jarraipena egitea izan da
batetik, eta bestetik zergen sistema orekatuagoa izatea, ehu-
neko handi bat ez dadin izan beti langileen bizkar. Baina, ez
digute kasurik egiten: lehenengoari buruz, asko kostatzen de-
la esaten digute, eta bigarrenari buruz, hor ari dira, orain ere
enpresei zergak murrizten. Galerak sozializatu, ez, ostera, ira-
baziak. Eredu neoliberalak porrot egin du, eta salbatzeko di-
ru publikoa injektatu behar zaio, eta arazoa gailentzen de-
nean, berriro eredu berdinean jarraituko dugu merkatua de-
lako ekonomiaren zaintzaile…  

Urteetako beste eskaki-
zunetako bat gure lan ere-
mu propioa izatea da, gu-
re arazoak geuk konpon-
du ditzagun, eta ez beste
batzuen erabakien zain
egon. Gaur, gastu soziala

handitzea eskatzen dugu, krisiak ez diezaion eragin inolako
parterik izan ez duen langileari, eta diru publikoarekin lan-
postu publiko gehiago sortzea, eta ez, gertatzen ari den be-
zala, publikoak pribatizatzera egin. 

Eskerrik asko bioi, eta ea bide egokiak topatzen ditu-
gun guztion artean! 

Gastu soziala handitzea eskatzen
dugu inolako kulparik ez duenak

ordaindu ez ditzan besteen erruak. ““

Zenbait langile lotsagabeki 
kaleratu dituzte.““



1122 karenka

Ikasle izatetik irakasle izatera…

Hala da, orduan umea nintzen eta umeek ilusioak izaten di-
tuzte. Pentsatzen nuen, agian, egunen batean honetan ari-
tuko nintzela baina, batek daki. IVEF egin nahi nuen, edo ho-
ri pentsatzen nuen, baina gero bidean ilusio hori galdu egin
nuen. Denborarekin gimnasia utzi nuen eta neure buruari esa-
ten nion ez zegoela bueltarik, irakasle modura ez behintzat.
Eta halako batean non deitzen didaten irakasle baten pre-
mian zeudela esaten. Lehenago Mirian Merino egon zen, bai-
na oraingoan haren faltan, eta ume askok eman zutelako ize-
na, nirekin gogoratu ziren. Baietz esan nuen, esperientzia be-
rri bat zen eta da niretzat, eta ez nuen aukera galdu nahi izan.
Laugarren mailan nenbilela hasi nintzen gimnasiarekin, eta
6-7 urtetan zehar aritu nintzen ikasten eta entrenatzen.

Gimnasiak bazuen zerbait erakargarria…

Beti izan dut gorputz malgua, oso erraz mugitzen nintzen eta
oraindik ere sentitzen dut malgutasun hori. Etxetik datorkit
gimnasiarako zaletasuna. Amak ere gimnasia egiten zuen gaz-
teagoa zenean, baina berak gimnasia artistikoa egiten zuen
(barrak, paralelak eta abar). Niregan ere biguntasun hori iku-
si, eta horretara dedikatzeko proposamena egin zidan. Ira-
kasle bat ere ezagutzen genuen Eibarren eta hara joaten gi-
nen egunero ikastera. Ginen diot, ze ama izaten nuen taxis-
ta joan-etorrietarako.

Zaletasun gogorra…

Bai, oso gogorra izan zen. Ordu asko sartu behar dira. Aste-
an zehar 4 ordu ematen nituen egunero entrenatzen eta ikas-
ten. Asteburuetan, berriz, 6-7 ordu. Gimnasia ikasteaz gain,
nire ohiko ikasketak egin behar nituen. Eskolatik atera eta
partikularrera, handik irtenda, ama zain izaten nuen eta Ei-
barra gimnasiara. Entrenatu eta berriz etxera. Afaldu, esko-
lako lanak egin eta ohera. Eta egunero erritmo berean. As-
teburuetan ere entrenamendua edo txapelketaren bat, edo
lehiaketaren bat… Txapelketak egun osokoak izaten dira, eta,
hortaz, larunbata edo igandean egun osoan okupatuta. Ho-
nela 7 urtetan zehar. Benetan gogorra da. Hala ere, zera esan-
go dizut: Neure burua kontrolatzen eta neure buruarekiko
diziplina edukitzeko balio izan dit eta asko ikasi nuen hone-

tatik. Nik banekien lagunak hara eta hona joaten zirela on-
do pasatzera eta nik ezin nuen hori egin, baina beste ardura
batzuk hartzeko eta beste balore batzuk izateko balio izan
dit, eta asko estimatzen dut hori orain. Neure burua ezagu-
tzeko eta nire mugak eta nire mailak non dauden eta nora

HANKA PUNTETAN IRRIFARRA GALDU GABE
Sei urte pasatxo dira Kalaputxik Amaia Beristain Legarda elkarrizketatu zuela. Garai hartan gimnasia erritmikoan

sartuta zegoen buru belarri. Urteak pasa eta gimnasia ikasle izatetik gimnasia irakasle izatera iritsi da. Bidea luzea

eta gogorra izan dela dio, baina nekeak merezi izan duela ez du zalantzarik.

Aurrera begira, entrenatzen, 
ikasten eta lanean jarraituko dut.

Automozioa bukatu ondoren 
aurkituko dut beste zer ikasi.““



irits naitekeen jakiteko balio dit. Ez
da gutxi, ezta?

Eta gero gorputza ondo man-
tendu behar duzu…

Ba begira, nire izakeragatik edo, ez
dut sekula arazorik izan honetan. Jan
izan dut eta jaten dut nahi dudana
eta ez daukat pisu arazorik. Malgu-
tasuna edo arintasunean ere oso on-
do nabil, ez dut oztoporik ezertan
eta hori zorte handia da. Hala uste
dut, behintzat.

Hainbesteko sakrifizioek izango
zuten saririk…

Espainiako txapelketara lau aldiz jo-
an naiz. Taldeka zein bakarka. Le-
hendabiziko txapelketan, berrogei
partaide ginen eta hamazazpiga-
rren gelditu ginen. Bigarren txapel-
ketan, berriz, bederatzigarren pos-
tua lortu genuen. Hirugarrenean,
laugarren postuan klasifikatu ginen. Ez gara sekula txapel-
dunak izan, baina oso maila ona eman dugu, gure ustetan
eta inguruan jaso dugun iritziaren arabera. Dena den, orain-
dik ez dut galdu esperantza, ez dakit noiz baina irabazteko
grina hor daukat oraindik. 

Adina izan daiteke muga?

Gimnasiara itzultzeko asmoa ez dut baztertu. Lehiatzeko ha-
rra barruan dut eta burutuko dut noizbait, ez diot jartzen da-
tarik eta mugarik neure buruari eta harra hori nirekin dago.

Konturatu naiz lehen lau edo bost kategoria edo maila zeu-
dela eta orain maila horiek gehiago direla, beste pare bat
gehiago badaude. Ezagutzen ditut hogeita hamar urte di-
tuzten gimnastak eta hortik gorakoak ere bai. Eibarren ber-
tan baditut lagunak eta oraindik hor jarraitzen dute.

Oraingo lana zuretzat…

Hogeitazazpi ikasle dauzkat. Zoratu egiten naute, baina era
berean bizitza ematen didate. Oso pozik joaten naiz klaseak
ematera. Umeak nire bizipoza dira. Ez nuen uste hainbeste
disfrutatuko nuenik klaseak ematen. Lana da, baina dibertsio
gisara hartzen dugu guztiok. Neuk ere nahi dut ikasleek ikas-
teaz gain ondo pasatzea eta uste dut lortzen dugula. Bi tal-
detan ematen ditut klaseak. Hasiberriekin eta aritutakoekin.
Txikienak 4 urte izango ditu eta zaharrenak, berriz, 13 urte.
Denak neskak. Oso mutil gutxi animatzen da gimnasia errit-
mikoa egitera. Nik ez dakit zergatik. Ezagutzen ditut pare bat
mutil baina ez dira gehiengoa, ez.

Baina benetako pasioa beste bat da…

Gimnasia nire lanetik kanpoko gauza bezala ikusten dut. Orain
ikasten ari naiz, automozioko ikasketak egiten ari naiz. Niri
kotxeak eta motorrak gustatzen zaizkit. Eta horien tripetan
ibiltzea. Eskuak olioz zikintzea. Etxetik datorkit autoetarako
zaletasuna. Horien inguruan mugitu izan da nire bizitza eta
ez da izan alferrik. Ikasturte hau eta hurrengoa ditut hone-
taz ikasteko. Ez da ohikoa neskak honelakoak ikasten ikus-
tea, nire klasean bi neska gara, baina oso gustura nabil ikas-
kide mutilen artean. Etorkizuna ez dakit non izango den, bai-
na saiatuko naiz autoaren munduan izan dadin. Gimnasia la-
netik kanpoko zaletasun gisara hartuko dut.

Koreografiak ere neuk asmatuak
izango dira, nahi dut jakin ea 

noraino eman dezakedan. 
Hori ere erronka izango da niretzat.““

Ikasleek bizitza pozten didate. 
Batzuetan haserretu ere egiten naiz

baina oso giro ona daukagu taldean.““

Bertatik bertara, hementxe BERTAN
Mari Asun eta Iñaki ditugu Bertan Merkataritza Elkartearen buru egiten dutenak orain, eta eurekin
elkartu gara ea zer berri duten jakin nahian. Izan ere, urteroko bi zozketaldiez gain (uztailekoa eta
abendukoa), pailazoak eta Gabonetako Parkea eta beste zenbait gauza ere martxan jarri nahi dituzte.

Gogor ari zarete lanean…

Hasieran hutsetik hastea, edozertan ere, zaila izaten da;
baina behin martxan hasiz gero, ez dago arazorik. Gu-
rea, azkenean, segida bat da; gauza berdintsuak egiten
ditugu. Beno, laguntza gehiago jaso dugu aurten, eta
pailazoen ekitaldia antolatu dugu, eta, gero, iaz baino
egun bat luzeagoa izango da Gabonetako Haur-par-
kea. Hala ere, egunak iazkoak baino eskasagoak izan-
go dira guretzat, jai-egunak aste barruan datozelako.
Iazko Gabonetan lau egunak astegunak izan ziren, eta
horixe da guri komeni zaiguna: ekitaldiak dendak za-
balik dauden egunetan izatea.

Haur-parkerako aldaketaren bat ere egin duzue,
ezta?

Bai, aurtengo Haur-parkerako tiketak dendetan lortu-
ko dira, beti bezala; baina ez dira ordu betekoak izan-
go, baizik eta buelta batekoak. Denbora kontrolatzen
ibiltzea baino askoz ere errazagoa baita tiket bakoitza
ibilaldi baterako izatea, eta horrelaxe izango dira: ti-
ket bat, buelta bat.

Beste aldaketa bat ere egin dugu: Gabonetako Zozke-
tan 1000 euroko bi sari banatuko ditugu aurten, elkar-
teko dendetan gastatzeko.

Zer ematen dizue elkartean egoteak?

Alde positibo asko ditu: ikastaroak egiteko aukera ema-
ten digu, herri osoarentzako ekitaldiak antolatzeko mo-
dua izaten dugu, eta, azken finean, bizirik gaudela edo
herrian zeredozer badagoela ikusarazten dugu. Baina,
hori dela eta, ez dugu guk dendariok gehiago saltzen;
guk ez dugu gure dendetan hobetzerik sumatzen, ez
dugu gehiago saltzen. Dena dela, jendeak eskertzen du
herrian mugimendu pixka bat edo ekitaldi batzuk iza-
tea; baina, bestelakoan, guk ez dugu ezer ateratzen,
ikastaroak-edo ez bada.

Garrantzitsua da geure artean elkar ezagutzea eta ha-
rreman pixka bat edukitzea ere bai. Bestela, herri txiki
batean, oso hotza da bakoitza bere aldetik ibiltzea. Jen-
dea, gainera, oso gustura ikusten dugu, eta dendan esan

Jendeak eskertzen du 
gure ahalegina.““

egiten digute Gabonetako Haur-parkea, adibidez, oso
ideia ona dela. Gabonetako zozketarekin ere giro poli-
ta sortzen da. Ez da gehiago saltzen, baina hortxe gau-
dela adierazteko modua da.

Herriko argiak zirela eta, kexatu egin ginen eta lortu ge-
nuen Udalak argiak ipintzea. Denok batuta, indarra egi-
ten da beti. Udalari ere interesatzen zaio, gainera, elkarte bat
izatea.

Zenbat ikastaro egin dituzue aurten?

Bi egin ditugu: Merkataritza arloko berrikuntzak eta Pakete-
gintza. Ikastaro bat eskatzeko 10 lagun behar izaten dira, eta
gu guztira 29 izanda, ba, askotan, larri ibiltzen gara hamar ho-
riek biltzeko.

Asmo berririk, bai, esku artean?

Orain gida bat egin nahian ari gara. Aurten dirulaguntza han-
diagoa lortu dugu, eta gida aterako dugu. Oraindik elkartean
ez daudenak ere hurbiltzea nahiko genuke; zenbat eta par-
taide gehiago izan, orduan eta laguntza handiagoak izango
ditugu eta. Ondarroan, adibidez, den-denak daude elkartea-
ren barruan.

Gu saltzen abilak gara, baina geuregana etortzen denari; des-
berdina da norbera joatea ate-joka, elkartean sartzeko kon-
bentzitzera. Oso desberdina, oso biolentoa da hori!

Herritarrentzako mezurik, bai?

Askotan esaten da: “Herrian ez dago ezer”. Zer gertatzen da,
baina? Ba, askotan, guri ez digute aukerarik ere ematen; jen-
dea zuzenean kanpora joaten da. Baina kanpotik ekartzen du-
tena geuk ere ekarri ahal dugu; eskatu, eta ekarri egiten du-
gu. Guri ez digute galdetu ere egiten, ez dira begiratzera etor-
tzen… Lehenengo egin beharko litzatekeena da herrian gal-
detu. Galdetu, jakin produktu hori dagoen ala ez, eta ez esan

hemen ezer ez dagoela. Erdiko kalean pa-
satzen zara, eta zer tristura! Dendak ixten
dira eta ez da berririk zabaltzen. Saltzeko
berritu eta inbertitu egin behar da, baina
nola inbertitu salduko den ez badakizu?
Orduan…?

Batzuen ustez, herriko dendetan sar-
tzea konpromisoa da. Zer deritzozue
horri?

Horixe da gure lana. Guri ez zaigu batere
inporta, kontua jendea dendan sartzea da;
guk nahiago dugu mila aldiz galdetzera,
behintzat, sartzea, nahiz eta saldu ez. Ba-
tetik, aukera ematen digulako geure pro-
duktuak erakusteko, zeren dendara sartzen
ez denak  ez baitaki zer daukagun ere. Bes-
tetik, galdetzera datorrenak pistak ema-
ten dizkigu hurrengoan zer ekarri jakite-
ko, zeren, askotan, ez baitakigu nolako pro-
duktuak eduki dendan. Galdetzera dato-
rrena laguntza bat da guretzat.

Beno, badakigu besoak zabalik hartuko gai-
tuztela herriko dendetan, eta, gainera, se-
kulako sariak irabazteko aukera izango du-
gula. Ez ahaztu: lehenengo, herrian galdetu!

Galdetzera datorrena laguntza bat
da guretzat, saldu ez arren.““

Aurtengo Gabonetan, sari bikoitza!““
Garrantzitsua da geure artean 

elkar ezagutzea.““



Gangeria antzinatik ezaguna zen Indiako Ganges ibaiaren inguru-
an, aldian-aldian, haren erasoak jasaten baitzituzten, eta ia men-
peraezin bihurtu zen. Esan genezake Europa eta beste hainbat lur-
ralde inguru haiekin lotzen zituzten garraiobideen eskasia eta
mugitzeko zailtasunak izan zirela hesirik eraginkorrenak gaixotasun
larri haren zabalkundearen aurrean. XIX. mendean, alabaina, aur-
rerapenak nagusitzen hastean, lehorrez nahiz itsasoz Asiarekin irek-
itako harreman komertzial sendoak zirela eta, betiko bide zaharrak
zokoratu ziren eta ordura arte gaitzaren aurka izandako eraginko-
rtasunak ere, ezinbestean, atzera egin zuen. Egoera berri hartan,
mendearen lehen laurdenerako, Errusia aldea lehenengo, urte
gutxiren buruan Europako iparraldea eta, azkenerako, ia kontinente
osoa hartua zuen gangeriak bere eraginpean. Esan behar, nolanahi
ere, harreman komertzialek ez ezik, egoera politikoaren ondorioz
izandako gerretan gudarosteen etengabeko joan etorriek eta aldi
hartan ezagutu ziren migrazio mugimenduek ere bidea ireki ziotela,
ondo ireki ere, ordurako hurbil zela entzute soilarekin jendea dard-
arka jartzen zuen gaitz ezezagunari.

1832. urtean Frantziako lurralde zabalak koleraren menpean zeu-
den. Gipuzkoako Foru aldundiaren ardurapean zegoen lurraldeko
osasun batzordeak, erreinuko osasun batzordearen eskariz,  zain-
keta zorrotza ezarri zuen Frantziako mugan. Isolamendu etxeak an-
tolatu zituzten, hauetan medikuek barnera sartu gabe atetik
ikuskatzen zituztela ustezko gaixoak. Etxe hauetan bi zaintzaile zi-
tuzten: lehenengoa, barnean beharrezko garbitasuna mantentzeko
eginkizuna zuena; bigarrena, kanpoan, barnekoek kanpokoekin in-
olako harremanik izan ez zezaten. Bide beretik, Arabak eta Bizka-
iak, elkar hartuta, badaezpada bigarren osasun hesia jartzea eraba-
ki zuten, hau, Ondarroako portuan hasi eta Gipuzkoarekin zuen mu-
gan zehar, Arlabandik Arabaraino heltzen zela. Lehentxeago, beste
herrietan bezala, Mutrikun ere eratua zen udal osasun batzordea,
alkatea buru zela, herriko apaiz erretoreak, alkateordeak, portuko
arduradunak, hiru zinegotzik, herriko medikuak eta udal idazkari-
ak osatzen zutena.

Gipuzkoako osasun batzorde nagusiak jakinaren gainean utzi zuen
Mutrikuko alkate zen Jose Txurruka jauna urte hartako martxoaren
27an Parisen kolera izurritearen agerpena baieztatu zutela eta, er-
reinuko osasun batzordeak ezarritako araudia betearaz zezala agin-
du zion. Esan behar, apirilaren 12an bidalitako araudi hark, beste
hainbat gauzaren artean, herriko portuan Paristik zein Frantziako
beste inondik etor zitekeen ontzi edo pertsonarik ez zezala onar es-
katzen zuela, Ingalaterratik etor zitekeenarentzat harturiko neurri
berak ezarriz. Agindu honen aurrean, astero idatziz ematen zuten
aldi horretan izaniko gorabeheren berri. Itsas zaintza zerbitzua ere
indarrean jarri zuten: “Agindu diet, berriro ere, izendatu ditudan ar-
rantza ontzi zelatariei zorroztasun osoz begira dezatela herri hone-
tako txalupek inolako harremanik izan ez dezaten ontzi atzerritar-

rekin”. Orobat, herrian garbitasun arazoak ere buruhauste bihurtu
zirenez, udalak, gaitz arriskua baztertzeko asmoz, bere gain zegoen
guztia egin nahian, maiatzean herria kaleka nahiz auzoka banatu,
eta udal ordezkariek etxe guztiak ikuskatzeari ekin zioten. Hona
hemen ikuskaritza bukatzean alkateak adierazi zuena: “herri hone-
tan familia asko daude, tartean batzuk itsasaldeko hainbat herri-
tatik etorriak, kide kopuruari begiratuz gero, ez bakarrik etxe txiki,
estu nahiz ia aireztatu gabeetan bizi direla, areago baizik, hauetako
batzuk zikinkeriak hartutako zoko ilunetan, orain gutxi arte
abereentzako korta eta estalpe izateko baino erabiltzen ez zirenak
hartu dituztela bizileku”. Arautegiak, herriko osasuna gordetze aldera,
udalari familia horiei beste bizileku egokiagoak eskaini behar zizki-
etela agintzen zion arren, Txurruka jaunak bere kezka adierazi zion
Gipuzkoako osasun arduradunari “esadazu zer egin behar dudan,
ez baitut herrian nahiko etxe guztiei eskaini ahal izateko”.

...ET...ETAA HERIOK GURE HERRIAHERIOK GURE HERRIA HARHARTU ZUEN BIZILEKU (1) TU ZUEN BIZILEKU (1) 
Betidanik gerrek, lehenaz ere lazgarria zen bizimodua guztiz asaldatu eta baldintzatu ohi
zuten, gehiegitan familiak kinka larrian jartzeraino. Hauez gain, ordea, historian barrena
beste bizi aztoratzaile franko ere izan da zoritxarrez: Gaixotasunak. Ikusezin eta isilik, ha-
maika gaitz ezberdinek izua eta, areago, heriotza ere ekarri dute gure herrietara beren bat-
bateko agerpenekin. Europan zeharreko ibilian bere ordain hilgarria bereganatu ostean,
aseezinik, hara non zetorren ate joka. Mutrikuarrek, urreratzen ari zenaren arrangurak bul-
tzaturik, ez ziren lo geratu eta, gogotsu, zetorrenari arduraz aurre egin zioten.

Arazo larri hau gutxi ez eta, Mutrikuko agintariek, arautegiak agin-
du bezala, herriko ur-iturri zein ubide ezberdinak garbitu eta kon-
pondu, kale zaintzaileei ordaindu eta beste hainbat eta hainbat egin-
beharri ere erantzun behar zietenez, udalaren diru iturri eskasia bu-
ruhauste bihurtu zitzaien beharrezkoa zen dirua eskuratzeko. “…adier-
azi nahi dizut udal honek ez duela eta ezinezkoa zaiola inolaz ere
diru hori lortzea, beraz, guzti honi erantzun diezaiogun beharrezkoa
deritzot zuregana zuzentzea diruren batekin lagun diezaguzun edo-
ta, horrela ez izatekotan, diru horiek eskuratu ahal izan ditzadan zer
nolako neurriak har nitzakeen esan diezaguzun”. Koleraren aurkako
jardunean, ordea, gaitza bera ez, baina dirua bilakatu zen arazo na-
gusi, antza denez. Zorionez, aldi batez arretaz eta adi jardun ondoren,
badirudi arriskua makaltzean egoera lasaitu eta bizitza bere onera
itzuli zela.

1834ko azaroan, ordea, herriko mediku Miguel Zigaran jaunak, Ibir-
riaga auzoan nahiz Aizeokaleko (Atxukale) plazatxoan ustezko kol-
era kasu batzuk antzeman omen zituenez, Ondarroako zein Debako
medikuei deitu eta hauekin bildu zen azterketa zehatzagoa egiteko
asmoz. Egoera berri honen aurrean, gauzak okerrera joan ez zitezen,
lehenago egin bezala, herria kaleka eta auzuneka banatuta, berriro
garbitasun zaintza zerbitzua jarri zuten abian. Jendeari betiko ohi-
turak aldatzea zaila izan, nonbait, eta arazoa areagotu ez zedin, os-
asun batzordeak herritarrei jakinarazi zien hogeita lau ordu zeukatela
karkaba nahiz lohi gune guztiak garbitzeko, eta, entzungor eginez
gero, hogei errealeko isuna jasotzeaz gainera beste zikingune batzuk
garbitzera ere zigortuko zituztela. Era berean, egunero bakoitzaren
etxe aurreari zegokion kale zatia goizeko bederatzietarako garbi utzi
beharra azaldu zien, guztiz debekaturik zutelarik ur zikinak zein beste
zernahi zikinkeria kalera botatzea lau errealeko isunaz edo egun bateko
kartzela zigorraren mehatxupean. Bestalde, herri ordezkariek, gan-
geria hotsak bultzaturik, erabaki zuten Kalbarioko baseliza ingurua
izendatzea gaitzaren susmopean egon zitezkeenentzat isolatze gune,

“inolako pertsonekin harremanik izango ez dutelarik astebetez”. Her-
ritarren onerako, izurriteak herrian eraginik izan ez zuenez, ez omen
zuten leku bakarti haietan inor isolatzeko beharrik izan.

Kolera gaitzaren mamuak, mutrikuarren pozerako, beste norabide
batzuk hartzea erabaki zuen.  Euskal Herriari dagokionez, Gipuzkoan
Donostia baino ez zuen gaitzak erasan, zeharka bazen ere. Donos-
tian, urritik azaroaren azken aldera luzatu zen, 106 gaixotatik 36 hil
zirelarik. Bizkaian, berriz, zortzi herri hartu eta, 3652 gaixotuetatik
1432 eraman zituen heriotzak. Araban, bestalde, hamar herritan sar-
tu eta, lau hilabetez aritu eta gero, 1584 gaixotuetatik, 379 hildako
utzi zituen. Nafarroan, azkenik, lau hilabetez aritu zen gangeria, hogei-
ta hamabi herritara hedatu eta, gaitzak hartutako 6134 gaixoetatik,
1542 hil ziren.

Gure herrikideek lehen astindu bortitz hartatik onik ateratzea lortu
bazuten ere, ezer gutxi zekiten urte batzuk beranduago, oraingoan
gordintasun osoz, mamu berak, zer nolako amets gaiztoa ekarriko
zuen herrira amaiezina zirudien zorigaiztoko uda beltz hartan. 

Jose Angel Lizardi

INFORMAZIO ITURRIAK:
Mutrikuko Udal Artxibategia
El Cólera en Alava.. Pedro Ramos Calvo

Las epidemias de cólera del siglo XIX en Mocejón (Toledo). Juan Jesus
Martín Tardío

Donejakue bidea ondare kultural izendatuta dago bilduma
monumentalaren kategoriarekin. Erabaki hori hartu zen
dekretuan ezartzen dira, baita ere, bide honek izango dituen
babes neurriak; horien artean bi zonalde ezartzen dira bide-
aren alde bakoitzean: bata, hiru metroko zabalera duena,
morrontzarakoa deitua, eta, erasangarria bestea, aurrekoe-
tatik hogeita hamar metrora iristen dena. Eremu hauetan
ezin dira burutu jarduera batzuk,
eta baimena behar da beste zen-
bait aurrera eramateko.

Estamentu publikoek herritarroi
egiten dizkiguten eskaintzen arte-
an, aisiarako guneak izaten dira
batzuk; horien artean ditugu
mendi bideak. Debabarrenean lau-
rogeita sei mila euro inbertitu dira
Gipuzkoako eta Bizkaiko Mendi
Federazioek homologatutako
oinezkoentzako hamabi bide pres-
tatzen, guztira ehun eta berrogeita
hamar kilometroko luzera dute-
nak. Eskualdeko zortzi udalek bul-
tzatu dute, eta herrietako mendi
taldeak izan dira bide horiek mar-
katzen lagundu dutenak, Debege-
sa seinaleak eta mapak eskuratzea-
ren ardura hartuta.

Duela gutxi inauguratu da Elgoiba-
rren Mintxetako bilgunea (beste bi
dira Euskadi mailan) Eusko Jaurlari-
tzari eta Debabarreneko udalen eraginari esker, eta han
mendi txirrindu zaleei beharrezko azpiegitura eskaintzen
zaie: dutxa, txirrinduak garbitzeko tokia, eta oinarrizkoa den
hamasei ibilbide ezberdinen mapa eta informazioa. 

Laurehun kilometroko luzera hartzen duten bide seinalatu
eta libreak. Eusko Jaurlaritzak laurogei mila euro jarri ditu
bideak prestatzeko, eta urtean beste zortzi mila euro jarriko
ditu bideen mantenurako.

Jarraian, Laranga auzoko baserritarrek gai honi buruz adie-
razi digutena:

Zer pentsatuko zenukete, egun
batetik bestera, inolako oharrik
gabe, lur jabe zaren eremuak turis-
moko iragarki liburuxketan agertu-
ko balira, interneteko orrietan, eta
gainera, kartelak jarriko balizkizue-
te lur horietan eremu publikoak
balira bezala? Zuen etxea aterpe-
txetzat hartuko balute, edo zuen
egongela xake torneo bat jokatze-
ko?

Donejakue bidea markatzean, bide-
tik albo bakoitzera berrogeita
hamar metrotan bete beharreko
baldintzak ziren baserritarrok era-
giten gintuztenak. Abokatuen
bitartez jo genuen Diputaziora,
araudia atera baino lehen, baldin-
tzak alda zitzaten, baina oraindik
ez dakigu asuntoa zertan den.

Orain gutxi markatu dituzten bide
berriak mendiko txirrinduentzat

izan dira. Adibide bezala, Laranga bailaratik hiru bide ezber-
din igarotzen dira zailtasunaren arabera katalogatuak, eta
gainera, ez dakigu promozio gisa izan den edo urteko akti-
bitate bezala, karrera bat antolatu dute, non ehun eta hiru-

Nahasturik dabil giroa azken urte hauetan baserri inguruetan. Gero eta bide berri gehiago doaz mar-
katzen gure mendietan zehar, eta informazio asko barreiatzen da bai liburuxka, kirol aktibitate, eta zer
esanik ez, gaur hain zabalduta dagoen internet bidez. Baserritarrak ez datoz askotan bat estamentu
publikoek aisiarako  baimentzen dituzten baliabideekin, eta talka egitera ere iristen dira. Oinezko
bideak izan ziren lehenak, ondoren Donejakue bidea, eta, orain gutxi, BTT edo mendi bizikletentzako
bideak. Nola aurkitu oreka?

MENDI-BIDE BERRIAK aarraazzoo iittuurrrrii 



rogeita hamar bat txirrindularik hartu duten parte. Zergatik
erabili nahi dituzte gure jabegoak? Izan liteke, dirurik gasta-
tu gabe erabilgarri daudelako, eta ikuspegi ezin hobeak
dituztelako? Eta, nork mantentzen ditu bideak horrela? Geu
gara jabeak, geuk zaintzen ditugu geure ondasunak, eta geu
gara gure ahalegin eta diruarekin hau posible egiten dugu-
nak.

Baina benetan kezkatzen gaituena bide hauei ematen ari
zaien zabalkundea da. Behin interneten sartzen direnean, ez
da mugatzen soilik txirrinduetara, eta horien atzetik mendi-
ko motorrak eta “quad” edo lau gurpileko motorrak datoz,
eta baserriko bizitza zeharo aldatzen da: umeek ezin dute
lasai jolastu…, eguneko edozein ordutan txakurrak zaunka-
ka ari dira…

Baserritarrok gure zergak beste edonork bezala ordaintzen
ditugu, eta hiritarrek ordaintzen ez dituzten beste batzuk ere
bai. Hau horrela izanda, orain dela urte batzuk behartuak
izan ginen auzoko bide publikoen kostuaren zati bat ordain-
tzera, baita etxetik urruti dauden postontziak, zaborrak ez
dituzte egunero jasotzen, eta abar, eta abar.

Orokorrean eta laburbilduz, gauza bat nahi genuke esan: ez
gaudela turismoaren aurka, geu ere turistak izaten garelako;

ez eta ere kirolaren aurka, kirolzaleak garelako. Begirunea
eskatzen dugu jabego pribatuarekiko, eta, batik bat, admi-
nistrazio publikoaren aldetik.

Honaino baserritarren ikuspegia.

Debegesarekin izan ditugun telefonozko harremanetan
autokritika egin beharrean daudela onartu dute, eta laster
egitekotan den bilkura bat prestatzea eskatu diotela alkate-
ari, Laranga auzoko baserritarrekin egindako okerrak zuzen-
tze aldera; agian, hau irakurtzen ari zarenerako, adostuta
dute irtenbideren bat. Oraingoz, internet sarean aldatuta
dute libre bezala agertzen zen eta arazo gehien sortzen duen
bideetako bat. 

Bestalde, Donejakue bideei buruz dokumentatzerakoan ikusi
duguna zera da: 14/2000 dekretuaren arabera, bide ofiziala
Debatik Sasiolara doala, eta handik sartzen dela Astigarribia-
ra. Larangatik Olatzera zergatik markatu den galdetzean,
erabakia hartu zutenek esan digute segurtasuna eta erosota-
suna izan zirela une hartako arrazoiak; baina, denborarekin
eta Eusko Jaurlaritzaren laguntzarekin, errepidea ikutuko ez
duen bidea, oinezkoentzako zubia, eta Astigarribiatik Apain
arteko bidea prestatzeko asmoak daudela.







Abenduak 19, barixakua

• ODOLA EMATEA, Anbulatorioan, 18:00etatik
aurrera

Abenduak 20, zapatua

• SANTO TOMAS EGUNEKO FERIXA
GOIZ OSOAN ZEHAR GOIKO PLAZAN

• Eguerdian, OKELAR bertsopaper lehiaketaren
sari banaketa

• Gauen, ROCK KONTZERTUA Beheko Plazan
MRKk antolatuta

• MUSIKA ESKOLAREN GABONETAKO 
KONTZERTUA
20.30etan, Parrokian

Abenduaren 26tik 30era

• UMEEN GABONETAKO PARKEA
Frontoian, 11-13 eta 16,30-19,30 ordutegietan
BERTAN merkatarien elkarteak antolatuta

Abenduak 24

• OLENTZERO EGUNA.

Abenduak 28, domeka

• MADE IN JABÓN haurrentzat ikuskizuna.
17:00etan Zabiel Kultur Etxean.

• Rok taldeentzako kastiña
AC-DC taldearen teloneroen bila
Beheko plazan, 19,00etan

Urtarrilak 1

• URTE BERRIKO IGOERA ARNORA
Burumendi Mendi Elkarteak antolatuta

Urtarrilak 5

• ERREGE BEZPERA

Urtarrilak 18, domeka

• ARNO BERPIZTUZ Argazki Rallya
Goizeko 9etan Kalbaixoko ermitan

33003300 agenda

Kalaputxi, 79. zenb.
abendua-urtarrila

Urtarrilak 17, zapatua

• SUN MAGOA (haurrentzat) 17:00etan

Urtarrilak 18, domeka

• MAGUZ MAGOA (helduentzat) 19:00ETAN

II. MAGIAII. MAGIA JARDUNALDIAKJARDUNALDIAK






